
ᑕᒪᑐᒪᓂ ᐊᕐᕌᒎᓚᐅᖅᑐᒥ ᑲᔪᓯᓯᒪᐃᓐᓇᖅᐳᖅ ᑕᑯᔪᒥᓇᖅᑐᒻᒪᕆᐅᓪᓗᓂ ᐃᖏᕐᕋᓂᕆᓚᐅᖅᑕᑦᑎᓐᓄᑦ ᐅᕙᑦᑎᓐᓄᓕᒫᖅ. 
ᐃᓕᑦᑎᓯᒪᔪᐃᓐᓇᐅᕗᒍᑦ ᐋᖅᑭᒋᐊᖅᓯᓂᕐᒥᒃ ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᓄᑦ ᐊᐅᓚᑕᐅᔪᓄᑦ ᓄᓇᕐᔪᐊᓕᒫᒥ ᖃᓂᒪᓐᓇᒧᑦ. ᓇᓗᓇᙱᑦᑐᖅ 
ᐃᒃᐱᒍᓱᒃᑐᐃᓐᓇᐅᒐᑦᑕ ᐊᒃᑐᐃᓯᒪᓂᖓᓂᒃ ᑕᒪᐃᓐᓂᒃ ᓇᖕᒥᓂᖅ ᐱᓕᕆᔨᒻᒪᕆᐅᓂᑦᑎᓐᓂᓪᓗ ᐃᓅᓯᑦᑎᓐᓂᑦ. ᓂᕆᐅᒃᐳᒍᑦ, ᖃᑕᙳᑎᑎᑦ 
ᐱᖃᓐᓇᕆᔭᑎᓪᓗ ᐊᑦᑕᕐᓇᙱᑦᑐᒦᖁᓇᖅᐴᒃ ᖃᓄᐃᙱᑦᑎᐊᕐᓂᕐᒧᓪᓗ.

ᐊᓯᖏᑎᑐᑦ ᑎᒥᐅᔪᑎᑐᑦ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕘᒥ ᓱᖏᐅᑎᓯᒪᖕᒥᔪᑦ ᐊᒃᓱᕈᕐᓇᖅᑐᓄᑦ ᓴᖅᑭᑕᐅᓯᒪᔪᓄᑦ ᑕᖅᑭᓄᑦ 14 
ᓄᑦ. ᑕᐃᒪᐃᒃᑲᓗᐊᖅᑎᓪᓗᒋᑦ ᑕᒪᒃᑯᐊ ᐊᒃᓱᕈᕐᓇᕈᑏᑦ, ᑲᔪᓯᓂᖃᑦᑎᐊᕈᓐᓇᖅᓯᒪᕗᒍᑦ ᑲᔪᓯᕙᓪᓕᐊᑎᓪᓗᒍ ᓄᓕᐊᕐᓂᒃᑯᑦ ᐸᒡᕕᓵᕆᓂᖅ 
ᐃᖅᑲᓇᐃᔭᕐᕕᖕᒥ ᐊᒻᒪ ᐊᕐᓇᐃᑦ−ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᕆᖃᑦᑕᕐᓂᖅ ᓄᓇᕗᒻᒥᑦ ᐱᓕᕆᐊᓄᑦ ᐊᒻᒪ ᖁᕕᐊᓱᒃᐳᒍᑦ 
ᑐᓴᖅᑎᑦᑐᓐᓇᕋᔅᓯ ᓯᕗᓪᓕᖅᐹᖅᓯᐅᑎᓂᑦ ᐱᕙᓪᓕᐊᔪᓂᑦ, ᐱᓕᕆᖃᑎᒌᑦᑕ, ᓄᕕᐱᕆ 2021.

ᑖᓐᓇ ᐱᕙᓪᓕᐊᔪᖅ ᓴᖅᑭᑎᑦᑎᕗᖅ ᐱᕕᒃᓴᒥᒃ ᑐᓴᖃᑎᒌᒍᓐᓇᐃᓐᓇᕐᓂᕐᒥᒃ ᐋᖅᑭᒃᓱᐃᙱᓐᓇᕐᓗᓂᓗ ᓴᙱᔪᒥᒃ ᐱᓕᕆᖃᑎᒌᖕᓂᕐᒥᒃ 
ᐃᑲᔪᖅᓱᐃᓂᕐᒧᑦ ᑲᑐᔾᔨᖃᑎᒌᓂᒃ ᐱᓇᔪᒃᑕᖏᓐᓄᑦ ᐸᒡᕕᓵᕆᑦᑕᐃᓕᒪᓂᕐᒥᒃ ᐊᒻᒪ ᐊᕐᓇᐃᑦ−ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᕆᓂᐅᖃᑦᑕᖅᑐᖅ 
ᐃᖅᑲᓇᐃᔭᕐᕕᖕᒥᑦ. ᐱᓕᕆᖃᑎᒌᖏᓐᓇᕐᓗᑕ, ᑲᑐᔾᔨᓗᑕ ᐃᑲᔪᖅᓱᐃᔪᓐᓇᖅᐳᒍᑦ ᓄᓇᕗᒻᒥᐅᓂᒃ ᑐᑭᓯᐅᒪᓕᒃᑲᓐᓂᖁᓪᓗᒋᑦ ᐱᔪᓐᓇᐅᑎᖏᓐᓂᒃ 
ᐊᒻᒪ ᐱᔪᓐᓇᕐᓂᖅᑖᖅᑎᒃᑲᓐᓂᕐᓗb ᑕᒪᑦᑕᑦᑎᐊᖅ ᐱᓕᕆᔪᓐᓇᖅᓯᓗᑕ, ᐃᑲᔪᖅᑕᐅᔪᒪᓗᑕᓗ, ᑐᓗᖅᑕᕈᑕᐅᓲᑦ ᑲᒪᒋᔭᐅᖁᓪᓗᒋᑦ 
ᖃᓄᐃᙱᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᖁᓪᓗᑕ. 

 

 
 

Nalini Vaddapalli, CEO – Deputy Secretary 
ᓇᓖᓂ ᕚᓐᑕᐸᓕ, ᐊᐅᓚᑦᑎᔨ

ᐱᓕᕆᖃᑎᒌᑦᑕ

ᓄᓕᐊᕐᓂᒃᑯᑦ ᐸᒡᕕᓵᕆᓂᖅ ᐃᖅᑲᓇᐃᔭᕐᕕᖕᒥ ᐊᒻᒪ  
ᐊᕐᓇᐃᑦ-ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ  
ᓄᓇᕗᒻᒥ ᑎᒍᒥᐊᖅᑎᐅᖃᑕᐅᔪᑦ ᓄᑖᙳᕆᐊᖅᓯᒪᔪᑦ:
ᓴᓇᓂᖅ ᖃᓄᐃᙱᑦᑎᐊᖅᑐᒥᒃ  
ᐃᖅᑲᓇᐃᔭᕐᕕᖕᒥᑦ, ᐱᓕᕆᖃᑎᒌᒡᓗᑎᒃ

ᐋᖅᑭᒃᓱᖅᓯᒪᓂᖓ
ᐊᕐᓇᐃᑦ ᐊᖑᑏᓪᓗ ᐋᓐᓂᖅᓯᖅᑕᐅᖃᑦᑕᕐᓂᖏᑦ ᐱᒻᒪᕆᐊᓘᒻᒪᑦ 
ᓄᓇᕘᓗᒃᑖᒥᑦ, ᐊᖏᕐᕋᒥᑦ ᐃᖅᑲᓇᐃᔭᖅᑏᓪᓗ. 2/3−
ᑲᓴᑦᑎᐊᑦ ᐸᓖᓯᒃᑯᓐᓄᑦ−ᐅᖃᐅᓯᐅᓚᐅᖅᑐᑦ ᐱᕋᔭᒃᑕᐅᓯᒪᔪᑦ 
ᓄᓇᕗᒻᒥ ᐊᕐᓇᐅᓚᐅᖅᐳᑦ 2016-ᒥᑦ, ᐅᓄᓛᖑᓪᓗᑎᒃ 
ᐳᓴᓐᑎᖏᑦ ᐊᔾᔨᒌᙱᑦᑐᓂᒃ ᐱᔪᓐᓇᕐᓂᖃᕐᕕᐅᔪᓂᒃ ᑲᓇᑕᒥᑦ. 
ᖄᒃᑲᓐᓂᐊᒍᑦ, 95%−ᖏᑦ ᐱᓂᕐᓗᒃᑕᐅᓯᒪᔪᑦ ᓄᓕᐊᕐᓂᒃᑯᑦ 
ᐱᓂᕐᓗᒃᑕᐅᔪᑦ ᐊᕐᓇᐅᕗᑦ. ᐱᓇᐃᓗᑕᑦ ᓄᓕᐊᕐᓂᒃᑯᑦ 
ᐸᒡᕕᓵᕆᓂᕐᒧᑦ ᐋᓐᓂᖅᓯᕆᖃᑦᑕᕐᓂᕐᒧᓪᓗ ᐃᖅᑲᓇᐃᔭᕐᕕᖕᒥ 
ᐅᔾᔨᕆᔭᐅᓕᖅᑎᑦᑎᓯᒪᕗᖅ ᐅᓄᖅᓯᕙᓪᓕᐊᑐᐃᓐᓇᖅᑐᓂᒃ 
ᐋᖅᑭᒃᑕᐅᓯᒪᔪᓂᒃ ᑲᑐᔾᔨᖃᑎᒌᖕᓂᑦ, ᐃᓚᒋᔭᐅᓪᓗᑎᒃ ᓄᓇᕘᒥᑦ 
ᒐᕙᒪᒃᑯᑦ.

ᓯᑎᐱᕆ 2019−ᖑᓚᐅᕐᓂᖓᓂᑦ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᑦ 
ᓄᓇᕘᒥ ᐊᑐᖅᖢᑎᒃ ᓄᓕᐊᕐᓂᒃᑯᑦ ᐸᒡᕕᓵᕆᓂᖅ 
ᐃᖅᑲᓇᐃᔭᕐᕕᖕᒥ ᐊᒻᒪ ᐊᕐᓇᐃᑦ-ᐊᖑᑎᑦ ᒪᓕᒃᖢᒋᑦ 
ᐋᓐᓂᖅᓯᕆᓂᐅᖃᑦᑕᖅᑐᖅ ᓄᓇᕗᒻᒥ ᐱᓕᕆᐊᖅ, 
ᐱᓕᕆᕐᔪᐊᖅᓯᒪᕗᖅ ᐅᔾᔨᕆᔭᐅᓕᖅᑎᑦᑎᓇᓱᒃᑎᓪᓗᒋᑦ, 
ᐃᓕᓐᓂᐊᖅᑎᑦᑎᓪᓗᑎᒃ ᐊᒻᒪ ᐊᑭᖃᙱᖦᖢᓂ ᒪᓕᒐᖅᑎᒍᑦ 
ᐅᖃᐅᔾᔪᖅᓱᐃᖃᑦᑕᖅᓯᒪᓪᓗᑎᒃ ᓄᓇᕗᒻᒥᐅᓄᑦ. ᐅᑯᐊ 
ᓇᓗᓇᐃᖅᓯᒪᔪᑦ ᐱᓕᕆᐊᕐᒧᑦ ᐊᓂᒍᖅᑎᑕᐅᓯᒪᔪᑦ ᒫᓐᓇᒧᑦ 
ᑎᑭᖦᖢᒍ ᐊᒻᒪ ᓇᓗᓇᐃᖅᓯᕗᑦ 2021−ᒥᑦ ᑭᖑᓪᓕᕐᒥᑦ 
ᐱᓕᕆᐊᖑᓛᖅᑐᑦ.

ᑭᒃᑯᑐᐃᓐᓇᕐᒧᑦ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᖅ ᐊᒻᒪ ᑐᑭᓯᒋᐊᕈᑏᑦ 
ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓃᑦ 
ᑐᕌᕆᔭᐅᔪᑦ ᑭᒃᑯᑐᐃᓐᓇᕐᒧᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑐᓴᖅᑕᐅᔪᒃᓴᓄᓪᓗ (PLEI) ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓃᑦ 
ᐱᓕᕆᖃᑎᒌᖕᓂᐅᕙᒃᑐᑦ ᑐᓴᖃᑎᒌᖕᓂᖅ ᑭᒃᑯᑐᐃᓐᓇᒧᑦ ᒪᓕᒐᓕᕆᓂᕐᒧᑦ 
ᑐᓴᖅᑕᐅᔪᒃᓴᓂᒃ, ᑐᓂᐅᖅᑲᐃᓗᑎᒃ ᑐᑭᓯᓇᑦᑎᐊᖅᑐᓂᒃ ᐅᖃᐅᓯᑲᖅᑐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᑐᓂᓯᓪᓗᑎᒃ ᐊᑭᖃᙱᑦᑐᒥᒃ ᒪᓕᒐᓕᕆᓂᕐᒧᑦ 
ᐅᖃᐅᔾᔪᐃᓂᕐᒥᒃ ᐃᑲᔪᕈᒪᓪᓗᒋᑦ ᓄᓇᕗᒻᒥᐅᑦ ᓴᖅᑭᑎᑦᑎᓗᑎᒃ 
ᖃᓄᐃᙱᑦᑎᐊᖅᑐᓂᒃ ᐃᖅᑲᓇᐃᔭᕐᕕᖕᓂᒃ ᓄᓕᐊᕐᓂᒃᑯᑦ ᐊᓯᖏᓐᓂᒡᓗ 
ᖃᓄᓐᓂᐅᕙᒃᑐᓂᒃ ᐸᒡᕕᓵᕆᓂᕐᒧᑦ.

ᑖᒃᑯᐊ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓃᑦ ᐊᕕᒃᑐᖅᑕᐅᓯᒪᔪᑦ  
ᐱᖓᓱᓄᑦ ᐃᓕᓐᓂᐊᒐᒃᓴᓄᑦ:
ᐃᓕᓐᓂᐊᒐᒃᓴᖅ 1:  ᐃᓄᐃᑦ ᐊᒻᒪᓗ ᖃᓪᓗᓈᑦ ᐊᑐᖅᐸᒃᑕᖏᑦ 

ᓴᓇᓴᓱᐊᖅᖢᑎᒃ ᖃᓄᐃᙱᑦᑎᐊᖅᑐᒥᒃ 
ᐃᖅᑲᓇᐃᔭᕐᕕᖕᒥᒃ

ᐃᓕᓐᓂᐊᒐᒃᓴᖅ 2:  ᐃᓕᓐᓂᐊᒐᒃᓴᖅ 2: ᒪᓕᒐᑦ ᑲᒪᔪᑦ ᐋᓐᓂᖅᓯᕆᓂᕐᒥᒃ 
ᐊᒻᒪᓗ ᐸᒡᕕᓵᕆᓂᕐᒥᒃ ᐃᖅᑲᓇᐃᔭᕐᕕᖕᒥᑦ

ᐃᓕᓐᓂᐊᒐᒃᓴᖅ 3:  ᐃᓕᓐᓂᐊᒐᒃᓴᖅ 3: ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓯᕆᓂᕐᒧᑦ ᐊᒻᒪᓗ ᐸᕝᕕᓵᕆᓂᕐᒧᑦ  
ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᓰᑦ

ᑖᓐᓇ ᓄᓇᓕᖕᓂᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᒃᓴᓄᑦ ᐅᖃᓕᒫᒐᖅ ᐊᑐᐃᓐᓇᐅᔪᖅ ᖃᕆᑕᐅᔭᒃᑯᑦ.
ᓄᓇᓖᑦ ᖃᐅᖁᔭᐅᔪᑦ ᓂᕈᐊᖅᖠᖁᔭᐅᓪᓗᑎᒃ ᓇᓕᐊᖕᓂᑐᐃᓐᓴᖅ 
ᐊᑕᐅᓯᕐᒥᒃ ᐃᓕᓐᓂᐊᒐᒃᓴᒥᒃ, ᑎᑭᓪᓗᒍ ᐊᑕᖏᕐᓗᒋᑦ 
ᐃᓕᓐᓂᐊᒐᒃᓴᓂᑦ, ᐱᔾᔪᑎᖃᕐᖢᑎᒃ ᐊᔾᔨᒌᙱᑦᑐᓂᒃ 
ᐱᔪᒪᔭᖃᖃᑦᑕᕐᓂᖏᓐᓄᑦ. ᑖᒃᑯᐊ ᐃᓕᓐᓂᐊᖅᓯᓐᓈᖅᖢᑎᒃ 
ᑲᑎᒪᓃᑦ ᐅᒃᑯᐃᖓᔪᑦ ᑭᓇᑐᐃᓐᓇᒧᑦ ᓄᓇᓕᖕᓂᑦ ᐊᑐᓂ 
ᐃᓕᓐᓂᐊᒐᒃᓴᖅ ᐃᖏᕐᕋᕙᒃᖢᓂ ᐃᑲᕐᕋᓄᑦ 1 ᐊᒻᒪᓗ 15 
ᑎᑦᑕᓪᓚᑦ.

ᑭᖑᓂᐊᒍᑦ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑐᓴᖅᑕᐅᔪᒃᓴᓄᓪᓗ (PLEI) ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᕐᓂᑦ, 
ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑏᑦ ᑲᑎᒪᑎᑕᐅᖃᑦᑕᖅᐳᑦ 
ᐃᓚᐅᔪᑦ ᐊᒻᒪ ᓄᓇᓕᖕᓂᑦ ᑲᑎᖃᑎᖃᕈᓐᓇᖅᖢᑎᒃ ᐃᓛᒃᑰᖅᑐᓂᒃ 
ᒪᓕᒐᓕᕆᔨᒥᒃ ᑐᓂᔭᐅᓗᑎᒃ ᐊᑭᖃᙱᑦᑐᒥᒃ ᒪᓕᒐᓕᕆᓂᕐᒧᑦ 
ᐅᖃᐅᔾᔪᖅᓱᖅᑕᐅᓂᕐᒥᒃ ᑐᓐᓂᖅᑯᑕᐅᔪᓂᒡᓗ ᐃᖅᑲᓇᐃᔭᕐᕕᖕᒥᑦ 
ᐸᒡᕕᓵᕆᓂᕐᒧᑦ ᐊᓯᖏᓐᓂᒡᓗ ᐃᖅᑲᓇᐃᔭᕐᓂᕐᒧᑦ ᐊᒃᑐᐊᓂᓕᖕᓂᒃ 
ᐃᓱᒪᒋᔭᒃᓴᓂᒃ.

ᑖᒃᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕘᒥ 
ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ ᐊᒃᑐᐊᔪᑦ ᒪᓕᒐᓕᐊᖑᔪᒪᔪᑦ 
ᐊᒻᒪ ᖁᐊᖅᓵᖅᓯᒪᔪᓄᑦ−ᑐᓴᐅᒪᑎᑕᐅᓗᑎᒃ ᐱᓕᕆᔾᔪᓯᕐᓂᒃ 
ᐃᓕᓐᓂᐊᖅᑕᐅᔪᒃᓴᑦ ᑐᙵᕕᒋᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑕ 
ᑐᙵᕕᖏᑦ ᒪᓕᒐᓕᕆᔨᓄᑦ ᐅᑐᐱᕆᒥ. ᖁᔭᒋᕙᕗᑦ ᐱᓕᕆᖃᑎᕗᑦ 
ᐴᑕᓐ ᓛᑦᓄ ᒋᕙᐃᔅ (Borden Ladner Gervais LLP, ᐋᑐᕚ) 
ᐊᒻᒪ ᐃᓕᓐᓂᐊᐹ ᐃᓕᓐᓂᐊᕐᕕᖕᒥᑦ ᐊᔪᕈᓐᓃᖅᑕᐅᕙᒃᑐᓄᑦ 
ᐱᕙᓪᓕᐊᑎᑦᑎᕕᒃ ᐃᑲᔪᖅᓱᐃᓂᖏᓐᓄᑦ ᐃᑲᔪᓚᐅᕐᓂᖏᓐᓄᓪᓗ 
ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᕐᓄᑦ 
ᐃᑲᔫᑎᒃᓴᓂᒃ.

ᑕᒪᕐᒦᒃ ᐃᓕᓐᓂᐊᒐᒃᓴᑦ ᐊᑐᐃᓐᓇᐅᔪᑦ ᖃᕆᑕᐅᔭᒃᑯᑦ. 
ᒪᓕᒐᖅᑎᒍᑦ ᐃᑲᔫᑎᒃᓴᓄᑦ ᐅᖃᓕᒫᒐᐃᑦ ᐊᑐᐃᓐᓇᐅᖕᒥᔪᖅ 
ᖃᕆᓴᐅᔭᒃᑯᑦ.

ᓯᕗᓪᓕᖅᐋᖅ ᐃᓕᓐᓂᐊᖅᓯᓐᓈᖅᖢᑎᒃ 
ᑲᑎᒪᓃᑦ – ᒫᔾᔨ 2020
ᑐᕌᕆᔭᐅᔪᖅ ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒥᑦ ᐱᑎᑦᑎᔪᒪᓂᕐᒥᓄᑦ 
ᒪᓕᒐᑎᒍᑦ ᑐᓴᖅᑕᐅᔪᒃᓴᓂᒃ ᐊᒃᑐᐊᓂᓕᖕᓂᒃ ᐸᒡᕕᓵᕆᓂᕐᒧᑦ 
ᐃᖅᑲᓇᐃᔭᕐᕕᒋᔭᐅᔪᒥᑦ, ᐃᓕᓐᓂᐊᖅᓯᓐᓈᑦ ᑲᑎᒪᖃᑕᐅᔪᑦ 
ᑎᓕᐅᖅᑕᐅᕗᑦ ᐃᓚᐅᖃᑦᑕᖁᔭᐅᓪᓗᑎᒃ ᒪᓕᒐᓕᕆᔨᒥᒃ 
ᐊᐱᖅᓱᖃᑦᑕᖁᔭᐅᓪᓗᑎᓪᓗ. ᓴᖅᑭᑕᐅᔪᒪᓂᖓ:

• ᐃᓚᐅᔪᑦ ᐊᓂᓕᕈᑎᒃ ᑐᑭᓯᐅᒪᑦᑎᐊᕐᓂᖅᓴᐅᓗᑎᒃ ᑭᓱᑦ 
ᓇᓗᓇᐃᔭᖅᑕᐅᓯᒪᖕᒪᖔᑕ ᐃᖅᑲᓇᐃᔭᕐᕕᐅᓗᑎᒃ,

• ᑭᓱᑦ ᐃᓱᒪᒋᔭᐅᖃᓯᐅᔾᔭᐅᖕᒪᖔᑕ ᐸᒡᕕᓵᕆᓂᕐᒧᑦ, 
ᐋᓐᓂᖅᓯᕆᓂᕐᒧᑦ ᐅᕝᕙᓘᓐᓃᑦ ᐃᓚᐃᓐᓈᖅᓯᓂᕐᒧᑦ, 
ᐊᒻᒪᓗ

• ᖃᓄᖅ ᐃᑲᔪᕈᓐᓇᕐᒪᖔᑕ ᖃᓄᐃᙱᑦᑎᐊᖅᑐᒥᒃ 
ᐃᖅᑲᓇᐃᔭᕐᕕᖕᒧᑦ.

ᐊᑐᓂ ᐃᓕᓐᓂᐊᖅᓯᓐᓈᑦ ᑲᑎᒪᓃᑦ ᑲᔪᓯᑎᑕᐅᕙᒃᐳᑦ 
ᑐᙵᕕᖃᖅᑎᑕᐅᓪᓗᑎᒃ ᐱᔭᐅᔭᕆᐊᓕᖕᓄᑦ ᖁᙱᐊᖅᑎᓄᑦ 
ᖃᐅᔨᔭᐅᓪᓗᑎᒡᓗ ᐱᕚᓪᓕᕈᑕᐅᓛᖑᓇᔭᕐᓂᖏᓐᓂᒃ 
ᑲᔪᓯᑎᑕᐅᔪᖃᓕᕌᖓᑦ ᐃᖅᑲᓇᐃᔭᕐᕕᒋᔭᐅᔪᒥᑦ ᐃᓚᐅᔪᓄᑦ. 
ᐊᑐᖅᖢᓂᔾᔪᒃ ᑕᒪᓐᓇ ᐊᑐᖅᑕᐅᔪᖅ ᐃᑲᔪᕐᓂᖃᓚᐅᖅᑐᖅ 
ᐅᖃᖃᑎᒌᖕᓂᖅ ᐊᒃᑐᐊᓂᖃᕐᓂᖅᓴᐅᓕᕐᓗᓂ ᐃᖅᑲᓇᐃᔭᕐᕕᒧᑦ/
ᖃᓄᐃᑦᑑᓂᖓ ᐃᖅᑲᓇᐃᔮᖅ ᐃᓕᓐᓂᐊᖅᓯᓐᓈᖅᑎᓪᓗᒋᑦ 
ᑲᑎᒪᓂᕐᒥᑦ ᐃᓚᐅᖃᑕᐅᔪᓄᑦ.

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᕐᓃᑦ ᐊᑐᓂ ᓄᓇᓕᖕᓂᑦ 
ᐳᓛᕆᐊᖅᑕᐅᓚᐅᖅᐳᑦ ᐱᓕᕆᖃᑎᖃᖅᖢᑎᒃ ᒪᓕᒐᓕᕆᓂᖅ 
ᐱᓕᕆᕝᕕᒃ ᑲᓯᒪᔨᖏᑦ ᓄᓇᕗᒻᒦᒃᑯᓐᓂᒃ. ᐊᑐᖅᖢᑎᒃ 
ᓄᓇᓕᖕᓂᑦ ᓈᓚᐅᑎᖃᕐᕕᖕᓂᒃ, ᓄᓇᓕᖕᓂᑦ ᐃᓚᒋᔭᐅᔪᑦ 
ᖃᐃᖁᔭᐅᓚᐅᖅᑐᑦ ᑲᑎᖃᑎᖃᕐᓗᑎᒃ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ 
ᐃᑲᔪᖅᑎᖏᓐᓂᒃ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᕐᒧᑦ 
ᖃᐅᔨᓴᕐᓂᕐᓂᑦ. ᐃᓱᒪᒋᓪᓗᒋᑦ ᒪᓕᒐᓕᕆᔨᑦ ᐊᒻᒪ ᒪᓕᒐᖅᑎᒍᑦ 
ᑐᑭᓯᒋᐊᒐᒃᓴᑦ ᐊᒃᓱᕈᕐᓇᕈᓐᓇᕐᒪᑕ ᐅᓄᖅᑐᓂᒃ ᓄᓇᓕᖕᓂᑦ, 
ᑲᒪᓇᓚᐅᙱᓚᖅ ᓴᐳᓐᓂᐊᖅᑎᑦ ᐱᑎᑕᐅᑦᑎᐊᓚᐅᕐᓂᖏᓐᓂᒃ 
ᖃᐅᔨᓴᖅᑏᑦ ᑲᔪᓯᑦᑎᐊᕈᓐᓇᕐᓂᖏᓐᓂᒃ.

ᑖᓐᓇ ᓯᕗᓪᓕᖅᐋᖅ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓃᑦ 
ᐊᑐᖅᑕᐅᓚᐅᖅᑐᑦ ᑲᖏᖅᖢᒑᐱᖕᒥᑦ ᒫᔾᔨ 24-ᖑᑎᓪᓗᒍ. 
ᑲᑎᒪᑎᑦᑎᓚᐅᖅᐳᑦ ᐃᓕᓴᖅᓯᕕᖕᒥᑦ, ᐃᓕᓐᓂᐊᖅᓯᓐᓈᑦ 
ᑲᑎᒪᑎᑦᑎᓚᐅᖅᐳᑦ ᐃᓕᓐᓂᐊᖅᑎᑕᐅᓪᓗᑎᒃ ᒪᓕᒐᕐᓂᒃ 
ᑐᑭᓯᓂᐊᕐᕕᖕᒥᑦ ᐃᑲᔪᖅᑎᒧᑦ, ᑮᑦ ᑯᕉᔅ. 12-ᖑᔪᑦ 
ᑲᑎᒪᔭᖅᑐᖃᑕᐅᓚᐅᖅᑐᑦ − ᐅᓄᕐᓂᖅᓴᐃᑦ ᓄᓇᓕᖕᓂᑦ 
ᐃᓅᓯᓕᕆᔨᐅᔪᑦ ᐃᖅᑲᓇᐃᔭᖅᑐᑦ ᐃᓕᓴᖅᓯᕕᖕᒥᑦ ᐊᒻᒪᓗ 
ᐃᓐᓇᕐᓂᒃ ᓄᓇᓕᖕᓂᑦ. ᐃᓚᐅᖃᑕᐅᔪᑦ ᑐᙵᓱᒃᑎᑕᐅᓚᐅᖅᑐᑦ 
ᐅᓂᒃᑳᕆᐊᖅᑐᖁᔭᐅᓪᓗᑎᒃ. ᐋᖅᑭᒃᓯᒪᓂᖓ 
ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᐅᑉ ᑐᕌᒐᖃᓚᐅᖅᑐᑦ 
ᐅᖃᒪᔭᖃᑎᒌᓗᒋᑦ ᐃᓚᐅᔪᑦ.  

ᑖᔅᓱᒧᖓ ᑮᑦ ᑯᕉᔅᒧᑦ ᐅᔾᔨᕈᓱᑳᓪᓚᓚᐅᖅᑐᑦ ᐃᓚᐅᔪᑦ 
ᑐᑭᓯᐅᒪᓕᖅᑎᒃᑲᓐᓂᕈᓐᓇᕋᒋᑦ ᐃᖅᑲᓇᐃᔭᕐᕕᖕᒥᑦ ᐃᓚᐅᓪᓗᑎᒃ 
ᓯᓚᑖᓂᑦ ᐊᒃᑐᕈᓐᓇᖅᑕ ᐃᓂᐅᑉ, ᓲᕐᓗ ᐃᓄᓕᕆᔾᔪᑎᒃᑯᑦ 
ᖃᕆᑕᐅᔭᒃᑯᑦ; ᑭᓇᑐᐃᓐᓇᖅ ᓇᒃᓯᐅᔾᔨᒍᓂ ᐸᒡᕕᓵᕆᓂᒃ 
ᑎᑎᖅᑲᓂᒃ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐃᕐᖐᓐᓈᕈᓐᓇᐅᑎᒃᑯᑦ, 
ᑕᒪᓐᓇᓗ ᐃᖅᑲᓇᐃᔭᕐᕕᖕᒥᑦ ᐸᒡᕕᓴᖕᓂᐅᓪᓗᓂ.

ᑭᖑᓪᓕᖅ ᓄᓇᓕᒃ ᐳᓛᖅᑕᐅᓚᐅᖅᑐᑦ ᐸᖕᓂᖅᑑᖅ 
ᐱᓇᓱᐊᕈᓯᖓᓂᑦ ᒫᔾᔨ 27-ᒥᑦ ᑕᐃᑯᖓ ᐊᐃᕐᕆᓕ 2-ᒧᑦ. 
ᐸᖕᓂᖅᑑᒦᑎᓪᓗᒋᑦ, ᐱᖓᓱᓂᒃ ᐃᓕᓐᓂᐊᖅᓯᓐᓈᖅᖢᑎᒃ 
ᑲᑎᒪᓂᖅᑕᖃᓚᐅᖅᑐᑦ ᓯᕗᓪᓕᖅᐹᖅ ᐱᓕᕆᐊᖑᓪᓗᓂ ᒐᕙᒪᖏᑦ 
ᓄᓇᕘᒥᑦ (GN) ᓄᓇᓂᑦ ᐊᕕᒃᑐᖅᓯᒪᔪᓂᑦ ᑎᑎᕋᕐᕕᖓᓐᓂᑦ. 
14 ᒐᕙᒪᖏᑦ ᓄᓇᕘᒥᑦ (GN) ᐃᖅᑲᓇᐃᔭᖅᑎᖏᑦ ᐃᓚᐅᓪᓗᑎᒃ 
ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᕐᓂᑦ ᐊᒻᒪᓗ ᐅᖃᒪᔭᐅᑎᖃᕐᓃᑦ 
ᑐᕌᒐᖃᖅᖢᑎᒃ ᐃᖅᑲᓇᐃᔭᕐᕕᖕᒥᑦ ᐸᒡᕕᓵᕆᓂᕐᒥᒃ 
ᑎᑎᕋᕐᕕᖕᒥᑦ. ᑖᓐᓇ ᑭᖑᓪᓕᖅ ᐃᓕᓐᓂᐊᖅᓯᓐᓈᖅᖢᑎᒃ 
ᑲᑎᒪᓃᖅ ᐱᓕᕆᐊᖑᓚᐅᖅᑐᑦ ᐊᑕᒍᔪᒃ ᐃᓕᓴᕕᖕᒥᑦ 
ᐃᓕᓐᓂᐊᕐᕕᖕᒥᑦ ᒪᕐᕉᖕᓂᒃ ᐊᕐᕕᓂᓖᑦ ᐃᓕᓴᐃᔩᑦ 
ᐃᓚᐅᓚᐅᖅᑐᑦ. ᑕᕝᕙᓂ, ᐅᖃᒪᔭᐅᑕᐅᓪᓗᐊᑕᓚᐅᖅᑐᑦ ᐊᒃᑐᐊᔪᑦ 
ᐊᖏᔪᖅᑳᖅ ᐸᒡᕕᓵᕆᓂᖏᑦ ᐃᓕᓴᐃᔨᓂᒃ. ᐱᖓᔪᖓᑦ 
ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓃᑦ ᐱᓕᕆᐊᖑᓚᐅᖅᑐᑦ 
ᕼᐋᒪᓚᒃᑯᓐᓂᑦ ᐊᕐᕕᓂᓖᑦ ᓄᓇᓕᖕᓂᑦ ᐃᓚᒋᔭᐅᔪᑦ 
ᐃᓚᐅᓚᐅᖅᑐᑦ ᐊᒻᒪᓗ ᐊᐱᖅᑯᑏᑦ ᐅᔾᔨᒌᙱᕐᔪᐊᖅᖢᑎᒃ 
ᖃᓄᐃᑦᑑᓂᖏᓐᓄᑦ ᐱᔾᔪᑎᖃᖅᖢᑎᒃ ᓈᓚᒃᑎᑐᐃᓐᓇᐅᓂᖏᓐᓄᑦ. 

ᐊᐃᕐᕆᓕ 5-ᒥᑦ, ᐃᓚᒌᑦ ᐳᓛᓚᐅᖅᑐᑦ ᐱᖓᔪᐊᓐᓄᑦ ᓄᓇᓕᖕᓄᑦ 
ᕿᑭᖅᑕᕐᔪᐊᕐᒧᑦ. ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᒪᓕᒐᓕᕆᔨᖓᑦ 
ᕕᒃᑑᕆᐊ ᐱᐅᕆ ᐃᓕᓐᓂᐊᖅᑎᑦᑎᓚᐅᖅᐳᖅ ᐃᓄᓕᒫᓂᑦ 
ᐃᓕᓐᓂᐊᖅᓯᓐᓈᑦ ᑲᑎᒪᑎᑦᑎᓪᓗᑎᒃ ᕼᐋᒻᒪᓚᒃᑯᓐᓂᑦ ᑕᓪᓕᒪᓂᒃ 
ᓄᓇᓕᖕᓂᒃ ᐃᓚᐅᔪᖃᖅᖢᓂ.

ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᒃᑲᓐᓃᑦ 
ᐅᓪᓗᓕᖅᑕᐅᓯᒪᔪᑦ ᑲᖏᖅᖠᓂᕐᒧᑦ ᐊᒻᒪᓗ ᖃᒪᓂᑦᑐᐊᒧᑦ 
ᐅᖓᕙᕆᐊᖅᑕᐅᔭᕆᐊᖃᓕᓚᐅᖅᑐᑦ ᐱᔾᔪᑕᐅᓪᓗᓂ ᒫᓐᓇᓕᓵᑦ 
ᓄᕙᒡᔪᐊᕐᓇᖅ-19-ᒧᑦ ᑭᒡᓕᖃᖅᑎᑕᐅᔪᑦ. ᓯᕗᓂᒃᓴᑦᑎᓐᓂᑦ 
ᐅᓪᓗᒃᓴᐃᑦ ᐅᖃᐅᓯᐅᓛᖅᑐᑦ ᐅᑭᐊᒃᓵᒥᑦ ᐱᔾᔪᑎᖃᖅᖢᑎᒃ 
ᒪᓕᒃᑕᐅᔭᕆᐊᓖᑦ ᑕᐃᑲᙵᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒥᑦ.

ᑐᙵᓴᐃᔪᒪᒍᕕᑦ ᓄᒃᑕᖅᑐᓄᑦ ᐃᓚᒌᓄᑦ ᓄᓇᓕᔅᓯᓐᓄᑦ 
ᐊᒻᒪᓗ/ᐅᕝᕙᓘᓐᓃᑦ ᑎᒥᖁᑎᖕᓄᑦ, ᐊᑏ ᖃᐅᔨᑎᑎᒍᑦ 
ᓇᓗᓇᐃᖅᓯᔪᓐᓇᖁᓪᓗᑕ ᐅᓪᓗᓂᒃ ᐊᒻᒪᓗ 
ᐸᕐᓇᐃᕙᓪᓕᐊᓕᖁᓪᓗᑕ.

http://www.lawsociety.nu.ca

ᑭᒃᑯᑐᐃᓐᓇᕐᒧᑦ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᖅ ᐊᒻᒪᓗ 
ᑐᓴᖅᑕᐅᔪᒃᓴᓄᑦ ᐊᑐᖅᑕᐅᔪᓐᓇᖅᑐᑦ
ᐱᖓᓲᔪᑦ ᑕᐃᑲᓂ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑐᓴᖅᑕᐅᔪᒃᓴᓄᓪᓗ (PLEI) ᐊᑐᖅᑕᐅᔪᓐᓇᖅᑐᑦ 
ᒫᓐᓇ ᐊᑐᐃᓐᓇᐅᔪᑦ ᖃᕆᑕᐅᔭᒃᑯᑦ ᐃᒪᐃᑦᑑᔪᑦ ᐊᑭᓐᓇᕐᒥᐅᑕᑦ, 
ᑐᓴᖅᑕᐅᔪᒃᓴᓄᑦ ᑎᑎᖅᑲᑦ ᑖᒃᑯᓄᖓ ᐱᔨᑦᑎᕋᖅᑎᓄᑦ, 
ᐊᒻᒪᓗᑦᑕᐅᖅ ᖃᓄᐃᙱᑦᑎᐊᕐᓂᕐᒧᑦ ᕿᒥᕐᕈᐊᒐᕋᓛᖅ.
ᖃᓄᐃᙱᑦᑎᐊᕐᓂᕐᒧᑦ ᕿᒥᕐᕈᐊᒐᕋᓛᖅ ᐊᑐᐃᓐᓇᕈᐃᔪᖅ 
ᑐᓴᖅᑕᐅᔪᒃᓴᓂᒃ ᒪᒃᑯᓄᖓ ᖃᓄᐃᓕᐅᕆᐊᖃᕐᒪᖔᑦ 
ᐃᓄᐃᑦ ᐊᑐᕐᓂᖅᐸᑕ ᐃᖅᑲᓇᐃᔭᕐᕕᖕᒥᑦ ᐸᒡᕕᓴᒃᑕᐅᓂᕐᓂᒃ 
ᐊᒻᒪᓗ ᐃᑲᔪᖅᓯᖅᑕᐅᓂᕐᒧᑦ ᐊᑐᖅᑕᐅᔪᓐᓇᖅᑐᑦ; 
ᐊᑭᓐᓇᕐᒥᐅᑕᑦ ᓇᓗᓇᐃᔭᐃᑦᑎᐊᖅᑐᑦ ᓇᓕᐊᒃ ᐸᒡᕕᓴᐃᓃᑦ 
“ᖃᓄᐃᓕᐅᕆᐊᖁᔨᓂᐅᖕᒪᖔᑕ”.
ᑐᓴᖅᑕᐅᔪᒃᓴᓄᑦ ᑎᑎᖅᑲᑦ ᑖᒃᑯᓄᖓ ᐱᔨᑦᑎᕋᖅᑎᓄᑦ  
ᐊᑐᐃᓐᓇᕈᐃᔪᖅ ᑕᓴᖅᑕᐅᔪᒃᓴᓂᒃ ᓇᒧᑦ ᑐᓐᓂᖅᑯᑕᐅᔭᕆᐊᖃᕐᒪᖔᑕ 
ᐃᓄᓕᕆᐊᑦ ᐊᑐᖅᑐᑦ ᐃᖅᑲᓇᐃᔭᕐᕕᖕᒥᑦ ᐸᒡᕕᓴᒃᑕᐅᓂᕐᒧᑦ.
ᐊᓯᐊᑦᑕᐅᖅ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑐᓴᖅᑕᐅᔪᒃᓴᓄᓪᓗ (PLEI) ᐊᑐᖅᑕᐅᔪᓐᓇᖅᑐᑦ ᒫᓐᓇ 
ᐱᕙᓪᓕᐊᑎᑕᐅᓕᖅᑐᑦ ᐊᒥᓱᒐᓚᐅᓪᓗᑎᒃ ᓇᐃᑦᑐᑦ ᑐᓴᖅᑕᐅᔪᒃᓴᓄᑦ 
ᑕᕐᕆᔮᒃᓴᑦ ᐃᑲᔪᕐᓂᐊᖅᑐᑦ ᐃᓄᖕᓂᒃ ᓇᓗᓇᐃᔭᐃᓇᓱᐊᖅᑎᓪᓗᒋᑦ 
ᐸᒡᕕᓵᕆᓂᕐᓂᒃ, ᑐᑭᓯᓗᑎᒃ ᖃᓄᐃᓕᐅᕆᐊᖃᕐᒪᖔᑕ ᐊᑐᕐᓂᕈᑎᒃ 
ᐃᖅᑲᓇᐃᔭᕐᕕᖕᒥᑦ ᐸᒡᕕᓵᕆᓂᕐᒥᒃ, ᐊᒻᒪᓗ ᐊᑐᐃᓐᓇᐅᓗᑎᒃ 
ᐊᑐᖅᑕᐅᔪᓐᓇᖅᑐᓂᒃ. ᑖᒃᑯᐊ ᑎᓴᒪᐅᔪᖅᑐᑦ ᑕᕐᕆᔮᒃᓴᑦ 
ᓴᖅᑭᔮᖅᑎᑕᐅᓂᐊᖅᑐᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕘᒥ 
ᖃᕆᓴᐅᔭᒃᑯᑦ ᐃᑭᐊᖅᑭᕕᖓᓂᑦ, ᐊᑐᕈᓐᓇᕐᓂᖅ ᒪᓕᒐᖅᑎᒍᑦ 
ᖃᐅᔨᒪᔭᐅᔪᓂᒃ ᒪᒃᐱᖅᑐᒐᕐᒥᒃ ᐊᒻᒪᓗ ᑐᓴᖃᑎᒌᒍᑕᐅᓗᑎᒃ 
ᐊᑐᕐᓗᓂᔾᔪᒃ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᕐᓂᑦ.
ᓯᕗᓪᓕᖅᐹᖅ ᑕᕐᕆᔮᒃᓴᓄᑦ ᐊᒥᓱᒐᓚᖕᓄᑦ, ᐋᓐᓂᖅᓯᕆᓂᖅ 
ᐃᖅᑲᓇᐃᔭᕐᕕᖕᒥᑦ, ᒫᓐᓇ ᐊᑐᐃᓐᓇᐅᔪᖅ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᑦ ᓄᓇᕘᒥ ᐃᑭᐊᖅᑭᕕᖓᓂ. ᐊᓯᖏᑦ ᒪᕐᕉᒃ 
ᑐᓴᖅᑕᐅᔪᒃᓴᓄᑦ ᑕᕐᕆᔮᒃᓵᒃ ᓴᖅᑭᑕᐅᓂᐊᖅᑐᑦ  
ᐃᓱᓕᓚᐅᖅᑳᖅᑎᓐᓇᒍ 2021.

ᓂᕆᐅᒃᑐᒍᑦ ᐃᓕᖕᓂᒃ ᑐᓴᓛᕐᓂᑦᑎᓐᓂᒃ 
ᐅᖃᐅᓯᒃᓴᖃᕈᕕᑦ ᐊᐱᖅᑯᑎᒃᓴᖃᕈᕕᓪᓘᓐᓃᑦ; 
ᐊᒻᒪᓗ ᑕᑯᔭᖅᑐᓛᖅᑐᒍᑦ ᓄᓇᔅᓯᓐᓄᑦ ᐊᒻᒪᓗ 
ᑎᒥᖁᑎᔅᓯᓐᓄᑦ ᓯᕗᓂᒃᓴᑦᑎᓐᓂᑦ.

ᐅᖃᖃᑎᒋᑎᒍᑦ
ᐊᑭᖃᙱᑦᑐᑦ ᐅᖄᓚᕕᐅᔪᓐᓇᖅᑐᖅ: 
1-844-979-2330

ᐃᕐᖐᓐᓈᖅᑕᐅᑖ:  
support@lawsociety.nu.ca

ᓇᐅᑦᑎᖅᓱᖅᓯᐅᒃ ᑭᖑᓪᓕᐅᓂᐊᖅᑐᖅ 
ᐱᕙᓪᓕᐊᔪᑦ ᐅᑐᐱᕆ 2021-ᒥᑦ. 
ᓄᑖᖅ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑐᓴᖅᑕᐅᔪᒃᓴᓄᓪᓗ 
(PLEI) ᐃᑲᔫᑎᒃᓴᑦ ᓴᖅᑭᑕᐅᓛᖅᑐᑦ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕘᒥ 
ᖃᕆᑕᐅᔭᒃᑯᑦ ᐃᑭᐊᖅᑭᕕᖓᓐᓂᑦ. 

